
UMS, HUMS anjur P
Connect Sabah 2026
KOTA KINABALU: Uni
versiti Malaysia Sabah (UM
dan Hospital UMS (HUM
menganjurkan PDPA Con-
nect Sabah 2026: Towards a
Smart and Safe Healthcare
Data Ecosystem’ baru-baru
ini bagi membincangkan
kepentingan perlindungan
data peribadi serta tadbir
urus data yang selamat ke
arah pembentukan ekosistem
data kesihatan yang pintar
dan dipercayai.

Menteri Pendidikan, Sai
Teknologidan Inovasi, Datuk
James Ratib berkata, pen-
ganjuran program dengan
kerjasama Jabatan Perlind-
ungan Data Peribadi (JPDP
itu amat bertepatan dengan
keperluan semasa ketika
teknologi, data dan inovasi
menjadi pemacu utama pe-
rubahan dalam pelbagai
sektor, termasuk penjagaan
kesihatan.

Katanya, agenda pendig -
italan di Sabah bukan lagisatu
pilihan, sebaliknya merupa -
kan keperluan strategik bagi
memastikan penyampaian
perkhidmatan kepada rakyat
menjadi lebih cekap, inklusi
dan berdaya tahan.

“Namun, kemajuan digital
ini perlu bergerak seiring
dengan tadbir urus data yang
baik, keselamatan maklumat
yang kukuh dan perlind -
ungan data peribadi yang
berkesan.

“Tema program pada hari
ini, iaitu ‘Towards a Smart
and Safe Healthcare Data
Ecosystem’ mengingatkan
kita bahawa masa depan sek-
tor kesihatan bukan sahaja
bergantung kepada keu-
payaan untuk menjadi lebi
pintar melalui teknologi
tetapi juga kepada keupayaan
untuk memastikan data yang
digunakan dalam sistem
kesihatan diurus secara sela -
mat, bertanggungjawab dan
dipercayai,” katanya.

Beliau berkata demikian
dalam ucapan sempena per-
asmian majlis berkenaan yang
berlangsung di Bankuasi
Dewan Canselori UMS.

Teks ucapan beliau di-
bacakan oleh Pembantu

f

Menteri Pendidikan, Sains,
Teknologi dan Inovasi, Jor-
dan Jude Ellron.

James berkata, data
memainkan peranan pent-
ing dalam membantu dok-
tor dan pengamal kesihatan
membuat keputusan yang
lebih tepat, sekali gus men-
ingkatkan kecekapan operasi
hospital serta menyokong
penyelidikan, pembangunan
dasar dan inovasi dalam sek-
tor kesihatan.

Menurutnya, keyaki
nan masyarakat terhadap
perkhidmatan kesihatan dig-
ital bergantung kepada sejauh
mana maklumat peribadi
mereka diurus secara telus,
selamat dan bertanggung-
jawab.

“Setiap organisasi yang
mengurus data kesihatan
perlu mempunyai tadbir
urus yang jelas bagi memas-
tikan data digunakan secara
berhemah, dilindungi den-
gan sewajarnya serta risiko
berkaitan dapat dikawal
dengan berkesan.

“Kita perlu melihat per-
lindungan data bukan se-
bagai beban tambahan, se-
baliknya sebagai pelaburan
dalam membina kepercayaan
masyarakat,” tegasnya.

James turut menyifatkan
program tersebut sebagai
platform penting yang meng-
himpunkan pihak kawal se
institusi kesihatan, universiti,
industri, penyelia teknologi
dan masyarakat bagi mem-
perkukuh ekosistem data
kesihatan yang lebih selamat
dan dipercayai.

Beliau berkata, institusi
seperti UMS dan HUMS
mempunyai peranan penti
sebagai pemangkin kepada
pembudayaan amalan tadbir
urus data yang baik selain
melahirkan modal insan
yang memahami kepentingan
perlindungan data serta kes -
elamatan maklumat.

Sehubungan itu, beliau
berharap program itu menja -
di pemangkin kepada kerjas -
ama lebih erat antara JPDP
Kerajaan Negeri Sabah,
UMS, HUMS dan pihak in-
dustri dalam memperkukuh

a,

,

agenda kepercayaan digital
serta pembangunan ekosis -
tem kesihatan digital yang
inklusif, pintar dan selamat
di Sabah.

Sementara itu, Naib
Canselor UMS, Profesor
Datuk Dr. Kasim Hj Man-
sor berkata, pihak UMS
berbangga apabila HUM
diberi kepercayaan sebagai
rakan strategik dan pengan-
jur bersama JPDP dalam
menjayakan program itu.

Beliau berkata, tema pro-
gram berkenaan amat berte-
patan dengan perkembangan
semasa yang menyaksikan
sektor kesihatan semakin
bergantung kepada teknologi
digital, pemprosesan data
peribadi, integrasi sistem
maklumat kesihatan serta
perkongsian data merentas
organisasi.

Menurutnya, perkem -
bangan berkenaan turut
membawa tanggungjawab
besar kepada semua pihak
untuk memastikan aspek
perlindungan data dan privasi
pesakit diberi perhatian se-
wajarnya.

“Seminar ini merupakan
satu platform untuk mem-
perkukuh pemahaman dan
kesedaran dalam kalangan
Pengawal Data sektor kesiha -
tan mengenai tanggungjawab
serta keperluan pematuhan
di bawah Akta 709, atau
lebih dikenali sebagai Akta
Perlindungan Data Peribadi
2010 (APDP).

“Sebagai sebuah institusi
menara gading yang memiliki
hospital pengajarnya sendiri,
UMS sentiasa komited dal
memastikan amalan terbaik
pengurusan data diapli-
kasikan secara holistik dalam
operasi harian,” katanya
dalam ucapan yang disam -
paikan oleh Pendaftar UM
Luqman Ridha Anwar.

Beliau turut berharap pro-
gram itu dapat membuka
ruang perkongsian ilmu,
membina jaringan kerjasama
serta meningkatkan komit-
men semua pihak dalam
memastikan standard per-
lindungan data peribadi te
dipelihara.

PENGHARGAAN: Jordan (tengah) menerima cenderahati daripada Luqman.

SUMMARIES
KOTA KINABALU: Universiti Malaysia Sabah (UMS) dan Hospital UMS (HUMS) menganjurkan PDPA Connect Sabah 2026:
Towards a Smart and Safe Healthcare Data Ecosystem’ baru-baru ini bagi membincangkan kepentingan perlindungan data
peribadi serta tadbir urus data yang selamat ke arah pembentukan ekosistem data kesihatan yang pintar dan dipercayai.

